
Küm ka shi lir külen Nagaland nung school lapokogo Nagaland Frontline Workers (FLWs) nem COVID vaccine agütsür

Kohima, February 8 (TYO):
Hombarnü Nagaland nung nisung
2 dak COVID-19 aliba putetogo
aser tena züngsema nisung ajak agi
12,160 kümogo. Külen, nisung 11
taneptsü anguba sülen tang
parnok 84 anepaludar.

"Tanü Kohima aser Dimapur
nung nisung kaka dak COVID-19
aliba putet. Ano, tanü nisung 11
taneptsü nguogo. Taneptsü
angurtemji Kohima nungi 9 aser
Dimapur o Tuensang nungi kaka
lir" ta Health & Family Welfare
Minister, S Pangnyu Phom-i
metetdaktsü.

Nisung 12,160 rongnung
parnok 11,837 taneptsü nguogo, ta
paisa ashi.

"Nagaland nung COVID-19
puteta alir nisung 88 asü saka
parnok 10 bo tanga timtem ajanga

asü. Maneni, nisung 151 tashi
tanga state temi ogo," ta Health &
Family Welfare Director, Dr Denis
Hangsing-i metetdaktsü.

Nagaland nung COVID-19
nungi taneptsü angubaji 97.34% lir,
ta paisa ashi.

District balala nung COVID-19
putetba: Dimapur (6,475), Kohima
(3,845), Mon (605), Peren (507),
Tuensang (248), Mokokchung
(192), Zunheboto (142), Phek (47),
Kiphire (41), Wokha (39) aser
Longleng (19).

Nisung 12,160 rongnung
Traced Contacts 5,043, armed
forces personnel 4,674, tanga state
tem nungi arur 1,870 aser Frontline
Workers 573 lir, ta Dr Hangsing-isa
metetdaktsü.

Distr ict balala nung tang
anepalurtem: Kohima (58), Dimapur

(24) aser Peren (2).
Tang anepalurtem rongnung

nisung 3 dak shirangba yimya
terara lir aser 81 dakbo shirangba
yimya kecha mali, ta Dr Hangsing-
isa ashi.

District balala nung taneptsü
angurtem: Dimapur (6,317), Kohima
(3,722), Mon (594), Peren (504),
Tuensang (246), Mokokchung
(183), Zunheboto (139), Phek (47),
Kiphire (40), Wokha (35) aser
Longleng (10).

"Nagaland nung COVID-19
alitsü akok ta temolung melemi
bilemba sample 1,26,877
tendangogo. RT-PCR ajanga
sample 74,061, TrueNat ajanga
sample 37,197 aser Rapid Antigen
Test ajanga sample 15,619
tendang" ta Dr Hangsing-isa
metetdaktsü.

Kohima, February 8 (TYO):
COVID-19 wara ajanga Nagaland
nung school tem küm ka shi
shibanga ayuba sülen tanü nungi
class 6 nungi 12 kaketshirtem
atema school lapokogo.

"Nübortemi class 6 nungi
temapurtem atema school
lapoktsüba pelashishia agizüker.
Tanurtema kanga dang pelatepa
school-i aruogo" ta School Education
Department nung Principal Director,
Shanavas C-i ashi.

Sorkar aser nija school ajak
nung tesayurtem, kaketshirtem
aser tanga mapa inyaker ajak
asoshi SOPs latetja aliba sülen
anidaktsüla. Sorkar school tem
atema Samagra Shiksha ajanga
COVID-19 kits agütsüogo, ta
paisa metetdaktsü.

Department-isa nija school
tem mita reprangtsü aser SOPs
sülen manidakba osang kar danga
lira, onoki teinyaktsü tim
inyaktsü, ta paisa shisem.

Tang atema class 6 aser
temapur asoshi school lapokba
ya ita ka shi agiyonga aotsü aser
idangji SOPs sülen anidakba aser
school nung COVID-19
meputetra, iba sülen jiang class
5 aser teküpok class tem lapoktsü
atema Department-i telemtetba
agitsü, ta Shanavas C-isa
metetdaktsü.

Principal Secretary (Home)
Abhijit Sinha-i February 1, 2021
nü Nagaland nung class 6 nungi
12 lapoktsü atema Standard
Operating Procedures (SOPs)
metetdakja liasü.

Dimapur, February 8 (TYO):
February 8, 2021 nungi Wokha aser
Mon district tem nung frontline
Workers (FLWs) nem COVID-19
vaccine agütsüba mapa tenzükogo.

Wokha nung session site asem-
SP office, Deputy Commissioner
Office aser Home Guards & Civil
Defense office shimteta lir.

Tanü Deputy Commissioner &
Chairman District Task Force for
COVID-19, Wokha Orenthung
Lotha-i mezüngbuba COVID
vaccine dose agia liasü.

Vaccine agiba sülen DC
Orenthung Lotha-i frontline
workers ajak dang vaccine nung
lendong kecha mali anungji agitsü
atema mepishia metetdaktsü.

"Ni COVID-19 vaccine tajung ta
metetba agi agiogo, anungji
tanüngba nisungtemia agitsü
mepishir" ta paisa ashi.

Tanü mezüng anogo nung
Wokha nung frontline workers 113-
i vaccine agiogo.

District Immunization Officer,
Wokha, Dr. Khelito Zhimomi-i
vaccine aginürtemi Medical Officer
aser area Administrative Officer nem
osang sangoktsütsü metetdaktsü.

February 9, 2021 nü Bhandari
CHC, 7th NAP hospital aser
NEEPCO health care centre,
Doyang nung vaccine agütsütsü.

MON: Maneni, Mon Deputy
Commissioner, Thavaseelan K IAS-
i Hombarnü frontline workers atema
Covishield vaccine agütsüba mapa
tenzüktsü aser pai mezüng vaccine
ji agiogo.

Mon nung sessions 25 tashi
agiogo aser session shia nung
nisung 100 nem vaccine agütsü.
Tang vaccine agütsüba shilem
nung District Administration &

Staffs, private healthcare workers,
police personnel aser  tanga
frontline workers dena lir.

Tanü tashi nung Mon district
nung public healthcare workers 617
nem Covishield Vaccine
agütsüogo.

DIMAPUR: Dimapur nung
February 9, 2021 nung Covid
vaccine agütsüba shilem tanabuba
tenzüktsü.

Asüngnep 10:00 ako nungi iba
mapa tenzüktsü aser vaccine agitsü
atema nisung (frontline workers)
12000-i tenüng agüja lir.

COVID vaccine agütsütsü
atema session site ana shimteta lir,
ka police atema Commissioner
Police office Dimapur nung aser ka
district administration atema
Urban Primary Health Center
Duncan Basti nung lir, ta CMO
Dimapur office-i metetdaktsüogo.

Dimapur, February 8 (TYO):
Nagaland Foothills Road
Coordination Committee
(NFHRCC) den Department
ketdangsürtem aser Contractor
nungertemi February 10, 2021 nü
mapa inyakba reprangdanga
senzütsü sentong renemogo.

Iba sentong nung Dimapur
nung amenoka aliba kin Hohotem,
tongti teloktem aser local CSOs
anidaktsü mepishir, ta NFHRCC-i
tanü metetdaktsüogo.

February 10 anepdang 11:00
ako nung telokji Governor's Camp,
Liphanyan nung Doyang Bridge
Construction Site nung
adenshitsü, ta parnokisa ashi.

TENLA AGÜTSÜRTEM DANG
PELAR:

Pastor  Yanbemo Lotha-i
Rs.40,000 tenla agütsüba atema
kanga pelar ta NFHRCC-i
sangdong ka nung metetdaktsü.

"Naga nunger atema Trans
Nagaland Expressway ya Alima
nung Kotaki aoba lenmang tanabuba
asütsü" ta Pastor Yanbemo-i shidi
ka den tenlaji agütsü.

Yanbemo ya Lotha Baptist

Church, Dimapur nung Senior
Associate Pastor lir. Pa aser par
kibongi tenla tila ka agütsüba ya
Naga nunger alizüng tulu
tongtettsü atema shilem agiba
mapa ka lir. Iba ya tenüng tajung
angutsü atema masü saka COVID-
19 wara mapang Tsüngremi par
kibong nem Pa tenzüktsü atema
maongka agütsüba tepela tamaitsü
ka lir ta shidi nungsa shia lir.

Pastor Yanbemo-i züluba kaket
ana- 'Emperical Evidence of COVID-
19 challenge' aser 'Unveil the Truth'
nungi yokzükba sen nungi par
kibongi iba tenla agütsü. Naga
nunger medemertem dang
Tsüngremi moatsüba nungi tenla
agütsütsü ajungmesotsü aser iba
lenmang yangluba nung pusema
nungittsü atema tenlaji agütsü, ta
shidi nungsa metetdakja lir.

February 5, 2021 nü Hotel
Japfu, Kohima nung senden kin
Hoho 11 aser MLA tem den külem
senden amendang Health & FW
Minister  Pangnyu Phom-i
chiyungtsü aser senden amenba
tesem indang sen agütsüba atema
NFHRCC-i pelaba metetdaktsüogo.

(Abelen) Tanü DC & Chairman DTF Wokha aser  (Ajichi) DC Mon Thavaseelan K, IAS nati COVID-19
mozü agiba noksa nung angur (Feb. 08, 2021).

NSCN/GPRN-i PAM dang pelar
Dimapur, February 8 (TYO): PAM
(Political Affairs Mission)-i Naga
nunger ajak densema yimten
telemtetba ka agitsü merangba
pelashishia agizüker aser pelar, ta
NSCN/GPRN-i metetdaktsüogo.

NSCN/GPRN-i ajak densema
Naga yimten latettsü atema inyaker,
ta MIP, NSCN/GPRN Nikato Pilot
Sumi-i sangdong ka nung ashi.

COVID-19 Nagaland: Nisung 11 taneptsü anguba sülen 84 anepaludar

Dimapur, February 8 (TYO): Naga
People's Front (NPF) indang
Political Affairs Mission (PAM)-i
February 8, 2021 nü NSCN (K-Niki)
den senden ka menogo.

Sendenji Molvom yimtsüng
anasa amen aser idangji NPF-PAM-
i Naga nunger ajak densema yimten
latettsü atema inyakba osang
metetdaktsü.

NPF-PAM-isa NSCN (K-Niki)
dang tanga Naga yimten teloktem
den angatetteptsü atema
ayongzük.

Senden nungsa NSCN (K-Niki)-
ia nüngdakra India sorkar den
olemtepba Naga yimten telok ana
den ajuruteptsü molunga agizük.

India sorkari NSCN (K- Niki)

den ceasefire ayuba NPF-PAM-i
pelashishia agizüker aser timi
angatetteptsü merangba atema
India sorkar aser NSCN(K-Niki)
nem tenüngsang agütsür, ta tanü
NPF- PAM sangdong ka nung
metetdaktsü.

NPF-PAM-i NSCN (K-Niki) den ajurutep

Trans Nagaland Expressway nung
mapa inyakba reprangdangtsü

Hombarnü Yangon, Myanmar nung lungkak aitertemi Myanmar military Commander-in-Chief Senior
Gen. Min Aung Hlaing aser Justice For Myanmar noksa bener lungkak aitba sentong nung shilem agiba
angur. Myanmar nung mitkartemi tashiyim agi sorkari yimsü asütsü atema tashi atsünga agiba anema
tanü agi anogo asembuba nübortemi lungkak aityonga arur. (Yangon, February 8)

Longleng District Planning & Development Board senden menogo Tanü Nagaland CM-i Automated Library ka sayatsü

K. Therie-i asür Jonathan Ao asükhu lemsatep

Dimapur, Tsüklai/February
08 (TYO): Zunheboto district
nung aliba frontline worker, talisa
District Administration, DEF aser
14th IR pur atema COVID-19
vaccination indang awareness
sentongtem February 08, 2021 nü
pei-pei office nung agia liasü.

Dr. K. Akaho Sema, Chief
Medical Officer, Zunheboto
ajanga sentong nung adener ajak
dang mozü ya agitsü ajungshi
aser department ketdangsürtem
dang pei staff tem iba mozü
agitsü asoshi ajungshitsü mepishi
aser social media nung iba mozü
indang olulu nung mamangtsü
shia liasü.

Paisa Covishield mozü indang
tejangja rateta ashiba den iba
mozü amshiyim indanga shia
liasü. Pei temang kumzüka alitsü

Hombarnü Dr. K. Akaho Sema, CMO, Zunheboto ajanga COVID-19 vaccination indang awareness
sentong nung adenertem den sensaksemba mapang tangokba noksa ka yangi angur.

atema kisüng masü saka
kinunger aser kidangertema
kumzüka alitsü atema mozü ya
agitsüla, kechiaser frontline
worker tem iba tashidak menatsü
tezüpaba lir, ta pai ashi.

Dr. Nukshisangla Jamir DPO
(RCH/UIP) ajanga coronavirus,
iba tashidak agi kangshiba yimya,
menatepa aobatem aser tashidak
nungi nokdangba indang
tongmelang agi rateta ashi aser
India nung amshitsü mela aliba
mozü indanga jembi.

Lai iba sentong nung 'herd
immunity' jenjang tongtettsü koda
tongtipang, ta asüba indang
jembi. Menatepa aoba tashidak
ka nungi nütsüng timba jenbua
mesüra tashidak nungi kumzüka
aser tashidak agi timtem
magütsüba dang 'herd

community' ta ajatsü akok, aser
herd community ajanga tashidak
prokshia aoba nungi kumzüker.

Lai Cowin portal nung
register mesüi aliba frontline
worker ajunga dang register
asütsü ajungshi.

DPO ajangasa Nagaland
nung healthcare nung inyaker
mozü dose mezüngbuba agir
aliba aser Zunheboto nung
healthcare worker tem iba mozü
agir aliba indang tejangja osang
agütsü.

Iba sentong nung Renbon,
SDO, Zunheboto aser Disani
Newmai, SDPO, Zunheboto nati
tarur pela agizüka liasü.

Iba workshop ahiba sülen
shisalen sayur aser shilem
agirtem tsüngta sensaksem kaa
liasü.

Zunheboto nung COVID-19 vaccination awareness workshop agi

Dimapur, Tsüklai/February
08 (TYO): Nagaland Chief
Minister, Neiphiu Rio-i
Assembly Secretariat indang
Conference Hall nung
February 09, 2021 nikongdang
3:15 ako nung Nagaland
Legislative Assembly (NLA)
indang Automated Library ka

aser state of the art Training
Room sayatsü.

NLA züngsem aser
Assembly Secretariat nung
ketdangsür aser inyaker nem
training agütsütsü atema iba
Automated Library aser
Training Room ya yanglua
liasü.

Dimapur,  Tsüklai/
February 08 (TYO): Mapa
nungi anisüngzüktsü aliba
IGP & Director aser senior
S.P,  Nagaland Lokayukta
Police atema tepila sentong

ka  Februa ry 26 ,  2021
nikongdang 1:00 ako nung
Naga land Lokayukta ,
Kohima  nung agit sü,  t a
sangdong ka  a janga
metetdaktsü.

Dimapur, Tsüklai/February
08 (TYO): Deputy
Commissioner, Longleng, M.
Shayung Phom lenisüba kübok
February 6, 2021 nü Longleng
District Planning &
Development Board pur
February ita atema senden
Deputy Commissioner indang
Conference Hall nung menogo.

Iba senden nung CMO
Longleng, Dr. Obangjungla
ajanga COVID-19 mozü indang
jembi aser züngsemtem danga
nüburtem nem iba mozü indang
angatetdakja sorkari agütsüba
mozü ya agidaktsütsü ajungshia
liasü.

Mozü ya phase lemsar
registration agiba sülen arishi

küm 18 nungi tema health care
worker aser frontline worker
nungi tenzüka agir, ta lai ashi.
Iba mozü agitsü atema portal site
nung online ajanga tenüng
züluoktsü atema tenüng aser ID
card agütsütsüla, ta lai ashi.

Senden nung Addl.
Superintendent of Police,
Longleng ajanga züngsemtem
dang arrtsü nung tensa junga
azüoktsü aser aruya aliba
Assam election tajungtiba nung
agitettsü atema Assam police
tekolakpur den Sivasagar nung
senden amenba indang
metetdaktsü.

Senden tajungtiba nung
mena liasü aser telok anaprongi
arrtsü nung sunepa alitsü atema

akok tashi amalitep akatsü
pangjema liasü, ta pai
metetdaktsü.

Tzü agi anüngba ajanga
JNV nung kaketshir aser
tesayurtem timtem ajuruba
indang osang Principal, JNV
Tangha, Longleng, Mukul
Talukdar ajanga senden nung
lemsatep. School tanaben
lapokdang COVID-19 tashidak
nungi kumzüka alitsü asoshi
JNV School nung maparen ajak
renema lir, ta pai senden nung
metetdaktsü aser District
Administration dang school
tanaben lapoktsü atema
temelaba meshia liasü.

Mongtikang aser
Salulamang tsüngta Dikhu
ayong nung yimtakliremi süng
agi apo yangluba indang osang
ka SDO (R&B) Longleng
ajanga lemsatep.

EAC, Longleng, Ihoilung
ajanga Officer's Club aser
Officer's Meet atema tenüng
züluokba indang metetdaktsü,
koba March ita agitsü sentong lir.

DPDB züngsemtemi
senotsü bendena Dikhu ayong
nung apo yangluba nung yaritsü,
ta senden nung telemtetba agia
liasü. Iba teyari bendentsü
asoshi Pichano, EAC HQ nem
mapa nunglokja liasü.

Senden temer Deputy
Commissioner den SDO aser
EAC, Longleng nungeri apo
yangluba tesem semdang aser
DPDB tenüng nung
Construction Committee nem
senotsü amokja liasü.

IGP & Director aser SP, Nagaland Lokayukta
Police at ema tepila sentong agitsü

Dimapur, Tsüklai/February
08 (TYO): NPCC indang vice
president, Jonathan Ao asüba
ajanga ni aoksar aser temolung
shiranger, ta K. Therie ajanga
sangdong ka nung lemsatep.

Asür Jonathan ya Congress
lenir tajung ka liasü, shibai
timtem jenti ajangshiaka party
takum alitsü mechi manokshie
nokdaka liasü. Tensa ajunga
nung pai teti Party aser party
nung inyaker mezüng südaktsü,
ta sangdong ajanga ashi.

Pa lanur lenir ka ama
bendanga agütsür tenzükba
yong state level nung lenir ka
akum aser Congress Party
atema pai shilem tulu agiba asen
otsü nung teti alitsü. Pa dak
dangar pelatsü yimyatem aliba
asenoki teti bilemtettsü. Pa
asüba ajanga melentsü
makokba tawa tuluka adokogo
aser pa kanga menungratsü, ta
K. Therie-i ashi.

Ni aser kü kinungtsü den
Congress Party ketdangsür
ajungai asür Jonathan Ao nem
akhum agütsü aser asür
kinungertem mangyim tia nung
aliba mapang Tulusang
Tsüngremi tashi tasen agüjang
ta sarasademtsür. Asür tanüla

teti tatem maka tesunep nung
anisüngzükjangma, ta sangdong
ajanga ashi.

Maneni sangdong danga ka
nung, NPCC tatong tir,
Jonathan Ao asüba osang
angashia aoksar, ta All India
Professionals' Congress
(AIPC) Nagaland ajanga ashi.

Asür Jonathan ya nüburtemi
akhumtsüpuba aser tangatetba
tajung aliba lenir ka liasü, shiba
INC den tensa ajunga nung
nokdak. Pai nüba tanga aser
akhum agüja party tenzükogo
aser tentet ajungai pa kanga
jangja meteta liasü, ta All India
Professionals' Congress
Nagaland, tir, Pretso Therie-i
sangdong ajanga ashi.

Asen asoshi lenir tajung aser
melentsü makokba Congress
züngsem ka samaogo. Party
asoshi pai anibelem mesasai
tenzüka aruba teti bilemtettsü,
ta sangdong ajanga ashi.

AIPC ajanga asür Jonathan
Ao kinungtsü Lanuienla
Lemtur, tanurtem aser
kinungertem den asükhu
lemsateper. Kasa mapang
mangyimer nem anisüngzük
agüjang ta sarasademtsür, ta
sangdong nungsa shia lir.

Dimapur, Tsüklai/February
08 (TYO): Ozüng alema
telok/nisung kari Tsieramia
jurisdiction nung tashiyim
amshia senotsü/saru meshiba
aser  akhangba osang
angazüker, ta Tsieramia Youth
Organisation (TYO) ajanga
sangdong ka nung ashi.

Tsieramia litsü nung
loktiliba anema
inyaksangshiba ajunga
nokdanger aser shishilempar

tem dang ozüng alema saru
saruba magütsütsü totuyuba
agütsür, ta Tsieramia Youth
Organisation tir Phuokuotuolie
Dzüvichü ajanga sangdong
nung metetdaktsü.

Tsieramia Youth
Organisation ajanga iba ama
inyaksangshi khukhua aitsür
aser nisung/telok kar danga
iba ama mapa inyakba putetra
tapet temerenshi agütsütsü, ta
sangdong ajangasa ashi.

Tsieramia litsü nung sarusaji nokdanger: TYO
Longleng District Planning & Development Board senden
February 6, 2021 nü amenba sülen Deputy Commissioner,
Longleng, M. Shayung Phom ajanga Dokhu ayong nung apu
yangluba committee convenor nem senotsü teyari
amoktsüba mapang tangokba noksa ka yangi angur.

Dimapur, Tsüklai/February
08 (TYO): HQ IGAR (North)
kübok Assam Rifles, Kiphire
Battalion ajanga Thongsonyu
yimtsüng nung February 08, 2021
nü "Provision of FMR" indang
awareness lecture agüja liasü.

Free Move Regime nung
tongtipang teinyaktsü aser
tenokdangba tem indang nüburtem
nem metetjemdaktsütsü nükjidong

nung iba sentong ya ayongzüka
liasü.

Assam Rifles temi
ayongzükba iba awareness
sentong nung Thongsonyu aser
Tukhinkiu yimtsüng nungi GB aser
putu menden züngsemtem dena
liasü. Assam Rifles temi iba ama
mapa tajung inyakba ya sentong
nung adenertemi pelashishia
agizüka liasü.

Assam Rifles ajanga Provision of FMR indang awareness agütsü

Meghalaya nung petrol aser
diesel jenjang Rs 2 agi ajemer

India-Myanmar arrtsü anasa Champhai district nung Assam Rifles-i nisung indang kou bosta
120 apu. AR sepaitemi Chhungte tesem nung nisung indang kou shibelenbaji apu. Parnoki
apuba kou indang jenjangji Rs. 1.80 lakh shi indang liasü aser Customs department ket nung
agütsüogo. (Aizawl, February 8)

Guwahati indang Central Mall nung mi adok

GOVERNMENT OF NAGALAND
DIRECTORATE OF SCHOOL EDUCATION

NAGALAND : : KOHIMA
NO.ED/SCH/RIMC/EE/2017-18 Dated   8   th  Feb 2021

 Entrance Examination for Admission to Class VIII in Rashtriya Indian Military College
(RIMC), Dehradun ,for January 2022 term to be conducted on 5th June 2021(Saturday).

1.  Only boys are eligible to apply for admission to the RIMC, Dehradun. Candidates
appearing for the above exam should not be less than 111/2 yrs (eleven and half) in
age but should not have been attained the age of 13 yrs as on 01 January 2022 i.e. they
should not be born earlier than 1st January 2009 and not later than 1st July 2010.

2. Candidates should either be studying in class VII or Pass Class VII from any recognised
school at the time of admission to the RIMC i.e. 1st January 2022.

3. The written part of the examination will consist of three papers namely Mathematics
(0930-1100hrs), General Knowledge (1200-1300hrs) and English (1430-1630hrs) shall
be conducted on 5th June 2021(Saturday) may vary due to Covid-19. The Oral interview
will be held on 06th October 2021(Wednesday) for only those candidates who qualify
in the written Exam and the candidates will be informed of result of written
examination by first week of September 2021.

4. Application form Cum Prospectus and booklet of old Question papers can be obtained
from The Rastriya Indian Military College, GarhiCantt, Dehradun, Uttarakhand, Pin
248003, through online payment on RIMC website www.rimc.gov.in or speed post by
forwarding self addressed slip and an account payee bank demand draft of Rs 600/- for
General candidate and Rs 555/- for SC/ST candidates. The Demand Draft will be made
in favour of THE COMMANDANT, RIMC DEHRADUN, DRAWEE BRANCH, STATE BANK OF
INDIA, TEL BHAVAN, DEHRADUN,(BANK CODE -01576) UTTARKHAND.

5. Application on prescribed form accompanied by 2 passport size photographs, Domicile
certificate, Birth certificate issued by Municipal Corporation, ST/SC certificate and
certificate from the Principal of the school in original and photograph on it attested
stating date of birth and class studying, should reach the Directorate of School Education
on or before 31st March 2021.

Sd/-
(SHANAVAS.C)IAS
Principal Director.Issued by DIPR

Imphal, February 8
(Agencies): Ukhrul district
kübok Peh yimtsüngi poppy alu
raksatsüba atema Manipur
Chief Minister N Biren Singh-i
sen lakh 10 senpet agütsütsü
sangdongogo.

"State nung 'temesepba
mozü anema raraba' (War on
Drugs) nung tanga yimtsüngtem
atema tatishitsü tajung sayuba
yimtsüng ka ama Peh ya
tetshitsü. Peh yimertemi mera
tajung agiba tatishitsü amshia
iba tsüngsü nung anidaktsü

asoshi ni tanüngba yimtsüngtem
ajungshir," ta Manipur Chief
Minister N Biren Singh-i ashi.

CM Biren Singh-isa ashiba
agi, Peh yimertemi mera agiba
ya pelashishia agizüktsüla.

Iba yimertemi raksatsür aliba
poppy alu melena tanga
tsünüsenbongtsü yoktettsü
lenmang bushiteptsü takotet
telok ka yokogo.

Ukhrul district kübok Peh
yimtsüng nung kibong 600 lir.
Iba dak alaka Peh indang
yimsüsürtemi anir

yimdaklirtemi ozüng alema
tsünüba poppy alu tululu
raksatsüyonga odar.

Manipur sorkari temesepba
mozü anema raratsü atema
mapatong ka tenzükogo aser
arrtsü adena temesepba mozü
shibelenba nokdangtsü aser
state nung opium alu tululu
ayimba raksatsütsü atema
mapa balala inyaker.

Poppy alu ayimba nung
tajangzük lir ta meteta aluyimer
aikati iba ya kanga temolung
agüja tsünüteper.

Shillong, February 8
(Agencies): Meghalaya
sorkari state nung petrol aser
diesel jenjang nung Rs 2 agi
ajemtsü telemtetba agiogo.

Iba osang ya Meghalaya
Chief Minister Conrad
Sangma-i metetdaktsü.

Petrol aser diesel jenjang
ajemtsüba inyakyim ya Hombar
(February 08) ayaterm nungi
tenzüka anidaktsü.

Tawa petrol aser diesel
jenjang tutsüba maparen dak
sendakba nung state nung
petrol aser diesel jenjang
ajemtsür.

"Tawa Meghalaya nung
petrol aser diesel jenjang
ajungkettsüba dak sendakba

nung, State sorkari February 8
ayaterm nungi tenzüka petrol
aser diesel jenjang Rs 2 agi
ajemtsü telemtetba agiogo," ta
Twitter nung Meghalaya Chief
Minister-isa metetdaktsü.

Hombarnü tashi Shillong
nung petrol litre nung Rs 90.85
aser diesel litre nung Rs 83.47
liasü.

State sorkar telemtetba agir
sülen Meghalaya nung petrol
litre nung Rs 88.85 aser diesel
litre nung Rs 81.47 akümtsü.

Deobarnü petrol aser diesel
jenjang atuba indang State
Sorkari junga asadangshiba
sülen Meghalaya nung petrol
aser diesel jenjang ajemtsüba
sangdonger.

Guwahati, February 8
(Agencies): Hombar
anepdang Guwahati kübok
Central Mall nung mi lendong
tulu ka adok.

Iba Mall nung kitsükkirong
lendong ya anepdang 8:00 ako
meta atalok.

Iba Central Mall nung
Underdogs, koba bar cum
restaurant lir, iba sorochiokba
tesem nung mi ya adok.
Electrical short circuit ajanga
iba mi ya adok, ta osang ka
ajanga metetdaktsü.

Mall nung mi adokba osang

angazüka mi remseptsü atema
miremseper 4 iba tesem jagi ao.

Mi remseptsü atema ghonda
ka ser tesadangka shi timtema
tzü khaloktsür sülen mi ya
remseptet.

Iba mi lendong nung sen lakh
aika jenjang osettsüset
raksatsüogo. Central Mall
indang mezüng floor len
Underdogs bar aser restaurant
nung mi ya adok.

Ajisüaka, iba kitsükkirong
lendong nung nisung taküm
samaba mesüra yiruba osang
kecha mangazük.

Manipur kübok Bishnupur district nung Assam Rifles aser
Manipur police telok kati Rs 2 crore tema alangba brown sugar
apu. Osang tejangja ka angazükba sülen Assam Rifles aser
Bishnupur police commando temi Kumbi bazaar tesem nung
mita aodang nisung asem ket nung brown sugar packet 50
ngutet. Par asemji Sasat Guite, Thangsei Guite aser Warepam
Ramesh Singh nunger ta jangjaogo. (Imphal, February 8)

CM Biren-i Peh yimtsüng atema senpet sen sangdongogo

Agartala, February 8
(Agencies): Police-i National
Liberation Front of Tripura
(NLFT) telungpur asem apu.

Deobar aonung Sepahijala
district kübok Takarjala nung
NLFT züngsemtemji apu.

NLFT züngsemtemji gari
(TR01BL0228) nung mener
Takarjala nungi aodang police-
i apu.

NLFT züngsemp asemji
Khowai district nungi Rano
Debbarma, North Tripura
district  nungi Rathindra
Debbarma aser Khowai district
nungi Prasenjit  Debbarma

nunger ta jangjaogo.
"Takarjala  nung NLFT

züngsem asem aliba osang
onoki angazük. Deobar
nikongdang parnoki Takarjala
toktsür aotsüba liasü. Iba jagi
police-i Takarjala nung mita
aodang parnok apu" ta Tripura
police-i metetdaktsü.

Par asemprong Bishalgarh
Police Station nung yua lir.

Tawa ya Tripura nung
telungpur lennir aika pua
arudar.

January 12 nü Police-i
Takarjala nungsa NLFT
züngsem ana apu.

Tripura police-i NLFT züngsem 3 apu

http://www.rimc.gov.in

TETSÜ OSHI NUNG SAYUBA

Taoba amongnü Assam nung ato kilonser, Narendra Modii
lokti senden ka nung jembidang, tang nungibo state shia
nung pei tetsü oshi agi sayuba Medical College ka aser

technical institution ka ta alitsü aser aji tamasa assembly election
temli Assam nung tenzüktsü ta nangzükba osangji, talisa, Assam
nunger asoshi osang tajung ka lir saka asenok asoshibo taoksatsüka
asütsü. Tanü tensa nunga tangar ita ajanga petinui atutsü jembiba
o asenok Nagaland nung Medical College ka lapoktsü jembiba kolok
aser khuret na kasa amai dang lir. Yakanüjia Assam nungbo ano
medical college ana lapoktsütsü ato kilonseri long azüngtsüogo
aser itemjia asenokbo sen agi meperiba agi merenemtetba otsü
jembia alidang pibo renemer lapoka aoba asenoki angutsü. Asenok
Naga nungersa süaka Nagaland nung alirtemi tangar memenepba
timtemji tangar oshi agi sayuba sülen junga manidaktetba aser
ochishia melitetba timtem ana ya asütsü. Iba jagi asenok dak
shisatsüa lir aser tekoloka tajung agüja lir saka asenoki Hindi-a
mashi aser English-a junga mangatetter ta English aser Hindi agi
sayuba kaketreju nung kechi angazükar mejangjateti dang
mulungzüng ajungba agi züngtetba purtem aika lir. Atangji, ibaji
Nagaland nung dang masü saka state ajak nung lir, iba jagi
kaketreju nung bendanger oshi nung sayutsü melen pei tetsü oshi
agi sayutsü nüngdakba reprangteta, tang ya linük ajungalen pei
tetsü oshi angazüktsü aser jembitsü ajungshitepba mapang lir. Aji
oda, tang linük nung kaketshisatsü angazükdaktsüba sentong
tasenba, New Education Policy ajanga kaketreju ajak nung
tanurtem kaketshisatsü angazük tenzükdang pei tetsü oshi agi
sayutsü asoshi inyakyim tejangja ka lateta yuja lir, anungji kodang
iba sentong ya mapa küma inyaka odir, idangjibo govt aser private
ta mali school ajak nung pei tetsü oshi agi sayu tenzüktsü. Iba jagi
asen lima nunga loktiliba nung sobaliba aser awashi meteta akümba
asentenshi tulu adoktsü imlar. Joko, alima agi ojangji tanü asüngbo
kaketrejui maodangyongi zülutsü aser azüngtsübo metetadoker
alir aser Hindi o English na prongla pei tetsü oshi amato shiadoker,
ajisüaka tanur aikati pei tetsü oshibo mejembitetter, ibaji parnok
tai masü saka tsürabur tai lir. Tanü, joko, tangarbo pei tetsü oshi
nung sayuba medical aser engineering college lapoktsü telemtetba
agiba nungji asenoka aoksar, pei tetsü oshi agi sayuba nursing
aser technical reju kar danga lapoktet asübo, iba jagi asenoka
memeteti temetetba nung renlokla aser mapai aitsü asoshia
tebilemtsü melila. Asenok tang azüngba yabo mapa inyak
angazüktsü azünger masü saka English oshi angazüktsü azünger
amai dang bilema azünger. Iba jagi English dang jembitetra tulur
aser tashitemetetter amai bilemer. Ajisüaka, asenoki
reprangdangra, Englishbo kanga junga ashi saka pei tetsü oshibo
mashi aser mapa inyaktsübo memetet, peisasa süngo marok kata
yanglua mejembitet takidak makaba taküm aika asenok rongnung
angutsü. Pei tetsü oshi jembiba ya kati ka angatetteptsü kija asoshi
masü saka iba yagi pei tetsü temeim metetter aser pei lima
meimba aser nübortem timtem aser nüngdak angatetba shisatsü
agütsür. Iba shisatsü jagi pei sobaliba meimer aser yimtsüng tashi
oagi shisalemsatepa teyari agütsütetter. Atangji, English-a kanga
junga ashitsüla, kechiyong aji alima rangben oshi aser Hindia kanga
junga jembitettsü tim, kechiyong aji linük oshi, iba denji pei tetsü
oshi kanga junga jembitetba aser zülutetba senso ka asütsü tim.
Englishi o Hindi na prongla kanga junga ashi saka pei tetsü oshibo
mashi ta asüba nisungji pei tsürabur toktsür oagi pi agi pei tsürabur
kümer alir amai lir. Ano, English-a aser Hindi-a junga mashi saka
ano pei tetsü oshibo mejembitetter ta süra tsürabur mali
tadongokdak maka takidak maka küma aoba taküm asütsü.
Tanübo pi bendanger oshi mejembitetyonga pei tetsü oshi junga
jembitetra, iba jagi pei taküm aser kibongbo junga lia otettsü. Iba
tangatetba nung, Nagaland nunga district shia nung pei tetsü
oshi agi sayuba technical institution tilala kaka danga lapoktet asübo,
parnok jagi light aser tzü enoktsütsü, gari aser mobile phone aser
electronics oset ajak yanglutsütsü aser chiyongtsü tapu balala
renemtsütettsü. Tang yabo asenokbo mapa inyaktsü angazük dang
tamasa oshi angazüktsü nüngdaker, kechiyong tesayubaji tangar
oshi nung sayur. Iba jagi mapaa junga mangazüktetter, kechiyong
pi oshi nung sayubaji junga mangateter aser tesayurtem rongnunga
karibo, pi oshi nung zülua aliba junga mangatet aser mebushi ser tai
sayur. Item tebilemtsütemji asenoki tangbo angatetter asünungji,
asenoka mapa inyak sayuba inyakyim ya melenshitsüla aser tetenzük
nungi pei tetsü oshi nung sayu tenzüktsüla. Iba jagi dang mapang
meindoki mapa inyak jungjunga angazüktettsü.

TAMANGBA YIMSÜ AJAK DANG NUNGI YISU
KHRISTA BALAKA: KECHIBA?

~ Dr. Bendangtemjen, JRTS, Shillong

Okila

Alima nung, tongtibangsa India nung tamangba yimsüaika liraser itemajak jagi
tekümtet aser yimsüyimpong ratet tesayuba agütsür. Yimsü shiaji pei pei
tsüngremtem (gods/goddess) lir aser pei tamangba yimsü-i kechi sayur ibaji
metsünga reta benshia tekümtet ajangzüktsü merangteper. Saka iba ocet ajanga ni
asenok den lemsatepnübaji, pei yimsü tsüngremtem indang masü, saka item yimsü
ajak dang nungi aseni amangba Yisu Khrista balaka ta shinür. Khristan yimsü nung
Yisu Khrista tangatetba mezüludang tamasa tanga tamangba yimsütem tangatetba
indang tatsü agi yamai angatetdi.

1. Hindu Tamangba Yimsü

Hindu tamangba yimsü tesayuba nung nisung ka tsüngrem (Brahman) den ka küma
lungjemtetba jenjangji (moksha/mukti) tekümtet anguba ta sayur. Ano tekümtet
anguba tetezüji nisung ka tanela talongba taküm jenjang nungi pongiba (wheel of
karma) ta sayur. Anungji iba jenjang matong tashi nisung ka takümji soli süli ta
longjen alonger (rebirth). Hindu yimsü nung tekümtet ajangzüktsü atema lemang
asem lir: shisatsü (knowledge- jnana), tekülem (devotion- bhakti), mapa (works-
karmamarga).Hindu yimsü tangatetba nungtang/tanüasen taküm jenjang yagi
taoba/mezüng taküm koma liasü ibajagi sayur (karma). Anungjitemenen nungi
pongitsü meranga inyakba tetezü pei tekümtet jenjang tongtettsü mechi nung na/
ni taruba takümji tajungba jenjang nung asotsüla (birth). Saka itemji shitak
mebenshira tia/jenjang tamajungba nung soteta nisung kajitekümtet jenjang nungi
talangba pilar asütsü aser aji asen sasa dang  iba lima nung taküm alidang
yanglushitsüla, kechiaser shingaia na/niiba nungi yaritsü makok; ne sasa pongitsüla.

Hindu yimsünung temenen ya tsüngrem anema masü, saka nisung ka taküm nung
tashi maitba libaliro ka dang. Anungji Hindu yimsü nung,pei tekümtetji pei sasa
meranga inyaka ajangzüktsüba dang. Tsüngrem alima nung shi küma jungkai
adokba (incarnation, avatar) tesayuba lir, saka aji kümzüktsü, taochi aser temeim
ajanga tekümtet lemang sayutsü atema masü, saka mapang shia kodangsa temenen,
tamajungba agi alima mokseper, idangji tsüngrem jungkai adokba (incarnation)
ajanga agientsür.

2. Islam Tamangba Yimsü

Islam yimsü nung Yisuji ainkar rongnung ka ama züngshir. Temeshi Lai nung shia
alibatem aika parnoki hau ta agizüker, saka aika nung meputepi  Khristanyimsü
tesayuba nung hau masür. Yisu Khrista asüba aser shia arubaji Khristan tamangba
tamendakdak, saka Islam yimsü nungbo aji tesayuba balaka agütsür. Kangki nung
metaba Surah 4:157 nung yamai zülua lir, "parnoki pa metepset mesüra kangki
nung mangenlok, saka parnok asoshibo asangsang yamaji angur…" (They slew
him not nor crucified, but it appeared so unto them…). Iba den medemdanga
azüngtsü atema Paul shiti nungi yamai jangjatsür" (2 Kor 15:3-6; 17).

Islam yimsü nung Mohammedji Allah tenyar. Nisung ka Allah dangi Mohammed
ajanga arur aser par tamangba yimsü nung koda akanga alitsüla, item tesayubatem
koda benshitsüla, itemji Qur'an ajanga sayur. Qur'anjagi par tamangba maparen
tarensen agi jangja jangjaa sayur aser itemji Allah-i ainkar Mohhamed dang
tsüngrem o meimchir dangi züluba kaket ka ta agizüker.  Allahji ajak madak tematiba
kibur asünung tekümtet angütsuü asoshi pa nem taküm bendanga agütsütsüla.
Ano tekümtet atema parnoki taküm alidang ozüng süa  item mapa pungu inyaktsüla:
Temzüng (Creed-Kalima), sarasadem (Prayer-Salat), Meshimetsür yariba
(almsgiving- Zakat), Lumiba (Fasting- Ramadan), Temeshi aini aoba (Pilgrimage-
Hajj). Itemji takok tashi benshia tekümtet a-azüktsü meranger.Shirangbaji Allah
matsüngdang tashi mangaba ajanga ta züngshir. Anungji Islam tamangba yimsü
atema temenenji yimya agi aruba (natural sin) masü, saka pei-i inyakba ajanga
arur asünung kümtet asoshi mapa tajungtem meranga  inyaktsüla ta sayur.

3. Buddhist Tamangba Yimsü

Buddhist tamangba yimsü ya India nung 500 BC shi nung Siddarth Gautamai
tentetba lir. Hindu tamangba yimsü tesayuba agi pa tsüra metemi tekümtet jenjangji
atangji komala, koma ngutettsü, aser iba lima nung taküm kaji tempanger külen
koda? Tekümtet lemangji kobala? Kechiba iba lima timatemer? ta asüba tasüngba
agi Buddhist tamangba yimsü ya tenzüka aoba lir. Buddhist tamangba yimsü nung
tekümtet jenjangji nirvana,koba tetezü nisung ka taküm nungi timtem aser tekangshi
(dukka) apudokba (blowing away). Iba nung tangatettsü kaji, nirvana ya taküm ka
tatempang jenjang indang ashi, kotak/alima tesem balaka masü. Nirvana
ajangzükbaji tesem ka  mesüra sür dipu lima nung anisüngzüktsüba ka masü, saka
tanü taküm aliba mapang nung mejembitetba tesünep aser tesüngjem jenjang  (state
of peace and tranquility) ngutetba dang ajar.

Buddhist tamangba yimsü nung tsüngrem anema temenen menaba indang tesayuba
kecha balaka mali. Saka Khristan tamangba yimsü nungbo ibaya kanga dang
metsünga reta sayua lir asünung meimchir temenen nungi alangzüktsü asoshi
tekümzüker ka, Yisu Khrista alimai arua tekümtet sempet alima nem bener arutsü
(Yh 1:29) ta sayur.

(Maneni asüng adok nung...)

ANOGO ABEN TSÜNGREM DEN
Pa Kulisür Asütsü Shimtet

Yirusalem nung aser Yihuda o Samaria ajak
nung, aser al ima tatem tonga nenok kü
kulitem asütsü. T.M. 1:8

O bendangdak ajak ola madoki alidang
"mezüngbuba kulisür" arung ta obendangeri
ajar. Nai ne tenüng ajaba angashir arua kuli
asütsü yangi noktaker.

Asenok kija shia Yisu asoshi kuli asütsü
Tsüngremi aja. Iba indang asenoki kechi
metet? Asenok Pa den tesendaktep shidakbaji
kechi? Asenoki Pa metetter kobika? Asenok Pa
den tatemsa jajabaji kodang liasü? Pa den
alidang asenoki Pa asoshi kechi kuli asü? Iba
Yisu jaklaji kechi liasü?

Asenok Tsüngremer nübur kümdaktsütsü
asoshi Yisui Pa sasa tenla agütsü anungji Pai
asenok ammang nung alidang tesangwa dangi
jatetba Pa tesüngmangtsü mapa indang
asenoki sangdongtsüla (1 Peter 2:9). Anogo shia
tereprangertemi asenok meketbanger, angar,
aser asen o aser mapa repranga alir. Asenoki
kechi sangdonger? Tangari  asenok dang
ajunga asüngdanger. Langzütsü renema lir
ma?

Ken ken asen Yisu osangtajung kulisüba
nung tamakok angur, "mesayuteter" ken ken
tai sayur. Tsüngremi tejangja ashir "kari
temenen menara, asenok asoshi Tebu dang
mepishitsür ka asenok kar- Yisu Khrista
Temeshiba Ka" (1 Yn. 2:1).

O Tulusang Tekümzüker, onok Ne kulisür
asütsü yariang. Amen.

Indonesia nung menoknok lendong sülen Khristantem timtemer

Indonesia kübok Sulawesi nung menoknok lendong nungi kümzükba Khristantem relief
camp nung aliba noksa nung angur.

Jakarta (Indonesia),
February 08 (Agencies):
Tawa Indonesia nung
menoknok lendong tulu
atalokba sülen Khristantem
aika kanga timtemer; parnoki
chiyungtsü, blankets, süki aser
tanga nüngdak balala aika
nüngdaker, ta aid workers-i
metetdaktsü.

Indonesia nung menoknok
agi kongshiba Sulawesi region
nung Khristantem yariba
advocacy telok, Barnabas
Fund-i, menoknok agi
kongshiba tesem nung nisung
meyirjang aika talidak makai
kümogo aser Khristantem aika
camp balala nung jenoka lir, ta
metetdaktsü.

Menoknok agi

kongshibapurtem rongnungsa
süaka Khristantem taliba
timtemdar,  ta kasa osang
ajangasa metetdaktsü.

"Linük nung nütsüng ajema
aliba Khristantemi sorkar teyari
tera dang angur mesüra karibo
mangur. Sorkari teyari peria
magütsür," ta Barnabas Fund-i
metetdaktsü.

"Teyari agütsüba maparen
February 8 nü anentsü.
Menoknok anokba sülen relief
camp kar nungbo teyari kecha
mangu," ta parnoki sangdong
ka ajanga metetdaktsü.

January 15,  2021 nü
Sulawesi asetkong nung
menoknok sashia anok (6.2
magnitude) aser iba lendong
nung nisung 84 shi asü aser

nisung meyirjang aika talidak
makai aküm.

Iba lendong atalokba sülen
timtemertem nem jang, kinü
tanur atema mamatzü,
blankets, sardines aser süki
alitsütsü atema Barnabas
Fund-i senotsü bendener.

Nütsüng million 270 aliba
linük nung iba lendong atalokba
sülen linük nung Khristantemi
maneni sarasadem sentong
ayonga agia arudar.

Indonesia nung menoknok
lendong kanga bulua ataloker.
2018 küm nunga 6.2-magnitude
nung menoknok sashia anokba
sülen tsunami agi Sulawesi
kübok Palu yimti kongshiba
mapang nung nisung meyirjang
aika asü.

Kochi, February 08, 2021:
Kerala nung Khristan telok ana
tsüngda maneni mangatetteo
adoker; telok kati state high
court ka nung ozüng ka anema
ken o benokogo.

February 5, 2021 nü Kerala
High Court-i, Malankara Arogoi
(Orthodox) temepishiba ken o
ka benokba metetdakja liasü.
Iba sülen court-i iba ozüng
agientsü dak sendakba nung
state sorkar aser Jacobite telok
naprongla nem notice
agütsüogo.

2020 küm January ita nung
state sorkari leper ka nung
Khristan telok anaprongla nungi
züngsemtem aremtsü atema
temeden agüja ozüng ka
benokba sülen telok anapronglai
asürtem iba leper nungji rema
aru, ajisüaka küm ishika tejaklen
telok ana tsüngda mangatettep
adokba sülen parnok tsüngda
mangatettep tuluba aküm.

Tamalen iba leper nungji
telok kati telok ka nungi
züngsemtem aremba anema
rara adokba sülen state sorkari
telok anaprongla nem temeden
agüja ozüng ka benok.

Ajisüaka tang Orthodox
Khristantemi high court dang
Right to Burial of Corpse in
Christian (Malankara-Jacobite)

Cemeteries Act, 2020 ozüng
agientsü atema state sorkar
dang tuyuang, ta temepishiba
ken o benok.

2017 küm Supreme Court-i
Orthodox Khristantem nem
Arogo Tenla ki 1,100, ali aser
leper aika Jacobite telok dang
nungi meshizüka agüja liasü. Iba
mapang nungjagi tenzüka
Orthodox Khristantemi Jacobite
Khristantem tasümang iba leper
nungji aremba ashishia aru. Ibaji
ajanga tensa azüoktsü atema
telok anaprongla nungi
züngsemtem iba leper nungji
aremtsü atema temeden agüja
sorkari ozüng ka benok.

February 7 nü osangbener
den jembidang Malankara
Orthodox Arogo nungi putir,
Johns Abraham Konat-i,
"Onoki iba ozüngji
akhümtsübua benshia aruogo.
Ajisüaka iba ozüng benokba
sülen küm ka tashi arudang
onok lepertem mesüra tetsü-
tebou nunger aremba leper
longji samatsüsa lir ta onoki
jangja," ta metetdaktsü.

"Public leper nunga shirnok
aremtsü mesüra kong
aremtsüar tuyutsü atema
committees lir. Ajisüaka tangbo
ozüng  khenyongi mebenshir.
Loktii ozü züngsemtem indang

leper long raksatsüba osang lir,"
ta paisa metetdaktsü.

Ajisüaka Jacobite telokibo,
court nung ken o agütsüba ya
parnok telok tashi meitdaktsütsü
nükjidong nung inyakba lir, iba
denji külemi tang Kerala chief
minister Pinarayi Vijayan leniba
nung telok ana tsüngda yimjung
atema ken o jembiba jenjang
raksatsütsü nükjidong nung
Orthodox Arogoi inyaker, ta tai
tongloktsü.

Jacobite nungi putir, Joseph
Mar Gregorios-i, "Tia makai
parnoki iba ozüng agientsü
atema court nung ken o
benokogo. Iba ya onok tashi
meidaktsütsü nükjidong nung
inyak. Iba ya ajanga Jacobite
züngsem karibo Orthodox
dangi meyiptsü," ta ashi.

1991 küm Malankara Arogo
nung telemsa adokba sülen
Orthodox Arogo (Malankara
Orthodox Church) ya balaka
razüka ao. Orthodox telok ya
Kerala nung amenoka lir aser
Jacobites telok yabo Patriarch
of Antioch den sendaktepa lir.

1934 küm parnok ano ka
küma longjem saka maneni
1973 küm ana küma lemsa. Iba
mapang nungjagi tenzüka
parnok tsüngda Tenla kitem
aser kiojen rakteper.

Kerala nung Arogo ana tsüngda maneni mangatettep adoker

February 08, 2021: Tenetben
tashi Grammy Award angula,
Carrie Underwood-i yaküm
Khristmas kensep 'My Gift'
adokba sülen lai maneni ano
osangtajung kensep "My
Savior" adoktsü; kensep
tasenba ya March 26 nü CD
aser digital naprongla nung
sayatsü aser Vinyl nunga April
30 nü sayatsü.

"My Savior" kensep ya
Underwood aser Grammy
award angur David Garcia nata
produce asür.

Tawa Carrie Underwood-i
kensep tasenba cover art bo
sayaogo aser "My Savior"
indang video trailer-a sayaogo.

"My Savior" kensep nung lai
lanuwa nungi tenshiba osangtajung
ken-a kar densema lir.

Underwood indang co-
producer, David Garcia ya
pezüben tashi Grammy award
angur record producer aser ken
mejemer ka lir. Pa indang ken

20 dak temai chart balala nung
mezüngbuba jenjang nguteta
liasü.

Pai anaben tashi ASCAP
Christian Music Songwriter of
the Year award nguogo aser pai
mejemba ken ajanga nisung
asemi ASCAP Christian Music
Song of The Year award
nguogo.

Yaküm Underwood indang
Khristmas kensep "My Gift"
September 25 nü sayaa liasü
aser iba kensep ajanga chart
balala nung mezüngbuba
jenjang tongteta liasü; item
charts rongnung Billboard
country aser Christian &
holiday charts densema lir.

Iba kensep ya hopta trok
tashi mezüngbuba jenjang nung
liasü, Christian chart nung hopta
14 tashi mezüngbuba jenjang
nung liasü, U.K country chart
aser Canadian country chart
nunga mezüngbuba jenjang
nung liasü.

"My Gift" kensep nungi ken
pongu tashi top 40 holiday radio
music chart nung liasü aser
John Legend den külemi atenba
ken "Hallelujah" bo 2020 küm
radio stations nung kanga bulua
yokba ken rongnung jenjang
asembuba liasü.

La indang Khristmas kensep
nung tanga kentemji "Have
Yourself A Merry Little
Christmas"; "Let There Be
Peace"; "Mary, Did You Know?"
aser "Silent Night" densema lir.

Carrie Underwood-i March 26
nü 'My Savior' kensep sayatsü

OLONG PAITEP    # 5718  TELANGZÜBA

NISUNG TAJUNGBO ASÜYONGA PEI MAPA TAJUNG NGUA
ALIMAI MENUNGRAA BILEMTETER

OJANG LUTEP TELANGZÜBA # 5306

GRORONNG
ADANOKDG
TEPARIA
SAOTÜ
MLEEBIMI
OMKA
AZTSÜÜOKAR
MATASA
JGUNA
BIANLEMG

OJANG LUTEP # 5307

SUDOKU  #  5760 TELANGZÜBA #  5759

OLONG PAITEP    # 5719

NAI-A YA METETTER MA?

=========================== (Taruba  adok  nung  onoki  langzütsü)
YASHI ADOK TELANGZÜBA : 2016

Q. Asia-Pacific Personalized Health Index nung India koba jenjang nung lir?
A.10 B.12  C.13  D.14

TAN HOPTA ATEMA - KOMA SÜLA ?

Olong 20 shi nung  February  12, 2021 tashi nung iba telangzüba ya onok dangi (e-mail - tiryimyim@gmail.com) :
(SMS - 9856121232 / 9436072422) : (WhatsApp - 7005723372 / 8729995804) : (tiryimyim.in) ajanga yokang. Telangzübatemji taruba Honibarnü adoktsütsü.

Q. Arogo nem Tsüngremer mapa inyaktsü asoshi peii ajangzüktetba rongsen nungi 10% tenla
agütsüba ama government nema terenlok mapa inyaktsü atema 5% agütsü nunga koma süla ?

2020 KÜM NGUTETBA SHIRURU TASEN KAR:
* Achalinus zugorum
* Beaked Whale
* Carolina Sandhills Salamander
* Cnemaspis Avasabinae
* Devil-Eyed Frog
* Duobrachium Sparksae Comb Jellyfish
* Greater Gliders
* Lilliputian Frog
* Loureedia Phoenixi Spider
* Popa Langur
* Mountain Fer-De-Lance Viper
* Tegula Kusairo Yamazak

ALOKBAR KIBONG NUNG :

Tanur : Oja Oba, Misslai joko admission agiang ta
shiogo no, sen five thousand nüngdaktsüa
ta ashira.

Alokba : Tang Governmenti class melapoktsü ashir
nung kechi admission agitsüba?

Warakla : Wa, Tambu aji online class agitsüba aja.

Tanur : Aito, online class dang ajak agir ako tangbo.

Alokba : Kechi an lain an lain a ta, ak lain a jang
lain a mahali jai.

Tanur : Oh Alokba!

Lilir : WhatsApp

LANGTSÜNGLEN :
1. Tenükjang, 2. Luden, 3. Kioktsü,

5. Lenti, 7. Tajangzük, 11. teronem,

12. Sempa, 13. Jahaz.

TIPLEN :
1. Telok, 4. Aluru, 6. Ozüng, 8. Emk,
9. Kin, 10. Teti, 12. Süir, 13. Jen,
14. Ola,  16. Talak, 17. Mazük.

TIPLEN
1. Inyaker ajangtetba - (3)
3. Bangsemo adokdak - (5)
6. Shitak mesüi inyak - (7)
7. Ya mimong nung angur - (3)
9. Reprangzük - (4)
10. Tasola - (5)
11. S _ _ _ _ - (4)
13. Yagi ajak ashioktsür - (3)
15. Ki aokba oset - (7)
17. Ak shi nung inokba tasen - (5)
18. Ishika - (3)

LANGTSÜNGLEN
1. Meshidak - (3)
2. Tanaben soshir - (7)
3. Iba anogo - (4)
4. Meshi - (3)
5. Yagi mi tsükloker - (9)
6. Shi tapu ka - (9)
8. Yagi ayimer saka ozü masü - (3)
9. Ajokba shiruru  ka - (7)
12. Inyaktet - (4)
14. _ _ _ hi - (3)
16. Akümli nungi pilar - (3)

1 2 3 4 5

6 7

8 9

10

11

12

13 14 15 16

17 18

Loureedia Phoenixi Spider

Greater Gliders

mailto:tiryimyim@gmail.com)


TIR YIMYIM, DIMAPUR SANGTENNÜ (TUESDAY) TSÜKLAI (FEBRUARY) 09, 2021 INDIA OSANG 77

February 08, 2021 nü Uttarakhand nung Chamoli district kübok Tapovan Tunnel nung ITBP
sepaitemi kümzükba maparen inyakdang tangokba noksa nung angur.

New Delhi, February 08
(Agencies): Amongnü
Uttarakhand nung Chamoli
district kübok Tapovan-Reni
area nung rürjep anenzüka
aluba lendong nung nisung 11
asüba jangjaogo, aser tang tashi
nisung 203 samar mangur, ta
ketdangsertem osang ka ajanga
metetdaktsü.

Rürjep anenzüka aluba
ajanga Dhauliganga aser
Alaknanda ayong na nung tzü
talimetsüng yimdar, ki aika
raksatsüba den Rishiganga
power project raksaja liasü.

Ano külen Hombar nungibo
Mi-17 aser ALH helicopters

amshia tayimtsü nungi
kümzükba maparen aser relief
agütsüba maparen inyakdar, ta
Indian Air Force (IAF)
ketdangser kati osangbener
nem metetdaktsü.

Tapovan tzü tepdang anasa
tunnel nung ITBP-i kümzükba
maparen inyakdar. Jana
indoktsü atema JCB densema
machinery tulu aika amshidar.

Osang angazükba agi, tang
tashi nung ITBP sepaitemi
mezüngbuba tunnel nungi nisung
16 kümzükogo aser tang
tanabuba tunnel nunga
kümzükba maparen inyakdar.

Chamoli nung rürjep tulu

anenzüka aluba ajanga 'Rishi
Ganga Project' ta ajaba
Tapovan Hydro-Electric Power
Dam mejungi raksatsü aser ibaji
ajanga ayong ana nung tzü tali
metsüng.

Iba power project nungji
inyaker aayanger 150 dak tema
samaogo.

Uttarakhand Chief Minister,
Trivendra Singh Rawat-i iba
lendong nung asürtem kibong
shia nem sen lakh pezüzü teyari
agütsütsü sangdongogo.

PMO-ia iba lendong nung
kanga mejungi yirua alirtem shia
nem sen 50,000 agütsütsü ta
sangdongogo.

New Delhi, February 08, 2021: Hombarnü Ghazipur arrtsü nung aluyimertemi aluyimba
ozüng tasen asem anema longkak aitdang tangokba noksa nung angur.

Krishnagiri, February 08, 2021: AIADMK nungi jendokla, VK
Sasikala jail nungi mapang talangka lir la Hombarnü
Krishnagiri district-i meyipa arudang la pusemertemi la
pelaa agizükba noksa nung angur.

2020 küm Pak-i ceasefire alema inyakba agi sepai 46 süogo: Rajnath
New Delhi, February 08
(Agencies): 2020 küm
Pakistan linüki ceasefire ozüng
alema inyakba tatalokba 5,133
liasü, aser ibaji ajanga India
nunger security sepai 46 süogo,
ta Hombarnü Defence Minister,
Rajnath Singh-i metetdaktsü.

Paisa Pakistan linüki Jammu
& Kashmir kübok Line of
Control (LoC) aser International
arrtsü nung ozüng alema
inyakba osang metetdaktsü.

Rajya Sabha nung
tasüngdangba ka langzüdang
defence minister-i, "Ceasefire
ozüng alema inyakba sülen asen
sepaitemia tapet meyiptsüogo.
Ceasefire ozüng alema inyakba
atema sabang balala nung
Pakistan ketdangsertem den
jembiogo, iba denji külemi linük
anaprongla nungi director

generals of military operations
na tsüngda hopta shia senden
amendang-a jembiogo," ta
metetdaktsü.

"Yimtenren jenjang nung
India-i aiben Pakistan dang
Line of Control aser
International Border nung
ozüngtem benshitsü
mepishiogo," ta pai ashi.

Defence minister-isa, taküm
küm tenzüker-a January 28
tashi nung Pakistan linüki
ceasefire ozüng alema 299 ben
inyakogo, ta metetdaktsü.

2019 küm nunga Pakistan-i
ceasefire ozüng alema 3,233
ben inyaka liasü.

Coronavirus wara liaka
Pakistan-i LoC nung ceasefire
alema aiben inyak aser
kiralongrartem Kashmir telungi
yoktsü kanga merangogo, ta pai

metetdaktsü.
2019 küm August ita nung

Jammu & Kashmir nung Arrla
370 agiena iba state Union
Territories ana küma lemsatsüba
sülen Pakistan-i ceasefire alema
inyakba kanga bulua aküm.

Rajya Sabha nungsa
Rajnath-i, taküm March ita tashi
nungbo India ket nung Rafale
raraba tayimtsü 17 alitsü aser
2022 küm April ita tashi nungbo
Rafale tayimtsü ajak India ket
atongtsü, ta metetdaktsü.

Tasüngdangba ka
langzüdang pai, "Tang tashi
nung asenok ket nung Rafale 11
lir, aser taküm March ita tashi
nungbo asen linük nung Rafale
17 tashi alitsü. 2022 küm April
ita tashi nungbo Rafale tayimtsü
ajak India ket tonger alitsü," ta
metetdaktsü.

New Delhi,  February 08
(Agencies): Centre sorkari
benokba aluyimba ozüng tasen
asem pusema Hombarnü Ato
kilonser, Narendra Modi-i,
aluyimertem atema minimum
support  pr ice (MSP) ya
tamalena liasü aser tarutsü
nunga maneni a litsü,  ta
metetdaktsü.

Rajya Sabha nung
jembidang Ato kilonser i,
Parliament nung nisung ajaki
aluyimertemi longkak aitba
indang jembiogo, ajisüaka
longkak aitba kechi kuli ajanga,
iba atemabo mejembi, ta ashi.

"Aluyimertem dang loan
sentsüh atokba ajanga tilateri
a luyimertembo tajangzük
mangur. House nung aluyimba
dak sendakba nung (taoba
mapang Ato kilonser) Deve
Gowda-i jembiba o ni pelaa
agizüker. Pai aluyimba sector
nung kanga inyaksema lir," ta
paisa ashi.

Modi-i ashiba agi, 2014 küm
sülen BJP-i aniba NDA
sorkari tilateri aluyimertema
züngsemtsü atema crop
insurance jenjang tajungba
kümtsü; tamalen sorkartemia
aluyimba sector nung
temelenshi alitsü atema jembia
aruogo aser aluyimba sector
nung temelenshi a litsü
nüngdak ta ajaki melunger.

"Ajisüaka nisung aikati iba
tangatetba nungjagi pilaba agi
ni süngmanger. Politics ajanga
nisung aikati pei tangatetba
amadoker," ta Modi-i ashi.

Paisa yimtenren party ajaki
longjemer aluyimba sector nung
temelenshi adoktsü atema
inyaktsüla, ta ayongzük.

Pai ashiba agi, Union
Agriculture Minister,
Narendra Singh Tomar-i
aluyimertem den maneni ken
o jembia arudar, ta ashi.

Longkak ait tsü atema
aluyimertem dak temeden lir,
a jisüaka kanga tantsür-
tamburtembo meyipa yoktsüla,
ta Ato kilonseri ashi.

Paisa aluyimertem dang
longkak aitba anentsü
mepishia, sorkari aluyimertem
den jembitsü melunga lir, ta
metetdaktsü.

Linük yangerba nung Sikh
nungeri shilem tajung agiogo,
ta shia Modi-i, "Iba linüki Sikh
nunger ajanga nüma atanger.
Parnoki iba linük atema kechi
meinyak? Asenoki parnok
koba tashika akhümtsübuaka
iba jagi meperitsü. Ni küm aika
Punjab nung liogo. Parnok
anema kar i jembiba aser
parnok dang yazü ashiba jagi
linük kodanga ta jangzük
mangutsü," ta ashi.

Aluyimba dak sendakba
tebilemtsü balala bentettsüla,
aser iba atemaji inyaktsü
nüngdak, ta shia Ato kilonseri,
"MSP lir, MSP liasü aser
tarutsü nunga MSP maneni
alitsü.  Sensaker tem nem
jenjang dalang agi ration
maneni agütsütsü.  Mandis
jenjang ano tali ta jungba
kümtsütsü," ta metetdaktsü.

New Delhi,  February 08
(Agencies):  Hombarnü
Rajya Sabha nung Jammu &
Kashmir  Reorganisation
(Amendment) Bill,  2021
agizükogo; iba ozüng ajanga
Jammu and Kashmir (J&K)
cadre of civil services officer
tem Arunachal Pradesh, Goa,
Mizoram Union Terr itory
(AGMUT) cadre den loktepa
aliba agientsü.

Iba bill ya taoba hopta
Rajya Sabha nung benoka
liasü.

Minister of State for Home

Affairs, G Kishan Reddy-i,
tangbo India linük temzüng
ajak Jammu and Kashmir
nunga benoktettsü, aser iba bill
a janga union terr itory
administration ketdang sütetba
officers Jammu & Kashmir
nung per ia  angutsü,  ta
metetdaktsü.

Pai ashiba agi, Central
ozüng 170 tashi Jammu &
Kashmir nung benokdar aser
iba bill ya ajanga Union
terr itor ies of Jammu &
Kashmir  aser  Leh nung
officers ano timba akümtsü.

Aluyimertem atema MSP liasü
aser maneni alitsü: PM Modi

Rajya Sabha nung Jammu & Kashmir
Reorganisation (Amendment) Bill agizük

Uttarakhand nung rürjep aluba lendong nung nisung 203 samaogo

Myanmar police temi longkak aiter amokmerener

Northwest Nigeria nung telungpuri nisung 19 tepset
Abuja, Tsüklai/February 08
(Agencies): Nigeria northwest
tsütsü Kaduna state kübok
yimtsüng ana nung prangbong
bena alirtemi nisung tajemba agi
19 tepset, ta sorkari ashi.

Honibar aonung menur
telungpur telok ka motorcycle
nung arua Kutemeshi tesem
maka nisung 14 tepseta kar
yirutsü aser dokan nung
rakzükraktem asü, ta Internal
Affairs Commissioner Samuel
Aruwan-i sangdong ka nung
ashi.

Kasa anogosa telungpur kar
motorbike nung mener Kujeni
tesemi arua yangji nisung pongu
tepset aser ki kar aser tekülem
ki ka rongdoktsü, ta sangdong
ajanga ashi.

Prangbong amer nisung apur
aser kiset shiruru auyartem
dang yangji alirtemi bandits ta
ajar, aser item telok yagi
mapang shia northwest Nigeria
nung yimtsüngtem amaker, kiset
shiruru auyar, sen talang
meshitsü atema nisung apur
aser osettsüset auyaba sülen ki
rongdoktsür.

"Birnin Gwari kübok
Kutemeshi yimtsüng aser
Kajuru kübok Kujeni yimtsüng
nung prangbong bena aliba
bandits temi nisung 19 tepset

aser aika injang agi yirutsüba
osang security agiencies nungi
Kaduna State Government
sangoktsü," ta Aruwan-i ashi.

Saka yangji alirtemi
Kutemeshi kisüng nung nisung
19 tepset ta ashir.

"Iba lendong nung nisung 19
takum sama. Onoki yashi
(Deobarnü) parnok temang
remogo," ta Kutemeshi nung alir
Ayuba Abdullahi-i ashi.

Taoba ita bandits temi Birnin
Gwari district aser anasa aliba
Katsina state nung yimtsüng
asem amakdang nisung 12 tepset
aser nisung 30 pua bener ao.

Item telok ya Kaduna,
Katsina, Zamfara aser Niger
state temi müketbanger aliba
Rugu arem nung camp
amenoka lir.

Item telok indang tesayuba
balaka mali saka parnok ya
northeast nungi telungpur telok
temi anishitsü akok, ta
asadangteta lir.

2011 küm nungi tenzüka
northwest tsütsü azüdokshiba
nung nisung 8,000 takum
samaogo aser nisung 200,000
shi anasa aliba Niger nung
jenoka lir, ta taoba küm
International Crisis Group (ICG)
ajanga sangdong ka nung shia
liasü.

Naypyitaw, Tsüklai/
February 08 (Agencies):
Mitkar tashi amshia sorkar
atsüngdokba aser  election
ajanga shimtetba lemur Aung
San Suu Kyi apuba anema
nüburtem longkak aitba
anentsü atema mera agitsü
akok ta state television ajanga
shir  mapang tatsüka lir
Hombarnü Myanmar police
temi longkak aiter  dang
longkak aitba tesem nungi
mesenshira timtem ajurutsü,
ta amokmeren.

Taoba Hombarnü sorkar
atsüngdokba asoshi mitkar aija
linük nung aliba jila aser yimti
ajunga nung nisung meyirijang
aikati asemnü buba yimtong
nung longkak aita liasü.

Linük yimtiba, Naypyitaw
nung police tem riot gear nung
lenmang sünga nokdaka liasü,
kong longkak aitertemi mitkar
anema yimyim ayim aser
parnoki nüburtem ang
tenzüktsü ashi mitkar tem

metenzüktsü, ta ashi.
Longkak aitertemi police

nokdaka aliba line tasembuba
ajanga arura injang amshitsü,
ta zülua aliba sign board ka
lenmang nung yua liasü.

Aji masüdang Naypyitaw
nung police temi longdak aiter
dak water  cannon amshia
liasü.  Tang tashi mitkar
lenirtem nungi osang kata
sangdonga mali.

Sorkar atsüngdokba sülen
civil disobedience tenzükba
busemtsü aser longkak aitba
nung adentsü asoshi ola tuluba
adoker,  aser  linük balalai
aitsür.

"Onok health worker temi
anir iba campaign tenzüka
sorkar mapa inyaker dang
onok den adentsü ajungshir.
Onoki nüburtem dang ya dang
shiner, onoki mitkar yimli
jungjunga indoktsü nükjidong lir
aser asen tia atema asenoki
raratsüla," ta Yangon yimti
nung sorkar indang mozüki ka

nung inyaker  nurse,  Aye
Misan-i ashi.

Saka 1988 aser 2007 nung
amabo longkak aitba mapang
azüdokshiba meliasü.

Dawei aser Kachin state
yimtiba nunga nisung
meyirijang aika sorkar anema
yimtong nung jaja liasü.

Democracy atema
nokdakba mechi Suu Kyi-i
1991 küm Nobel Peace Prize
ngua liasü aser  century
tesadang ka jungüa mitkartemi
yimsü asüba anendaktsütsü
merangba mapang la küm 15
jungnüa kidang pua ayu.

November 8 election nung
ashikülak mapa inyakogo ta
aija February 1 anepdang army
tekolakba, General Min Aung
Hlaing-i sorkar tashi rakzükba
sülen arishi küm 75 tain Suu
Kyi ya osangtsüsang agiteptsü
memelai yua lir. Saka election
commission ajanga election
mapang t im masüba mapa
meinyak, ta ashir.

Iran nem tenokdangba agütsür aliba odangbo magintsü: Biden
Washington, Tsüklai/
February 8 (Agencies): US
tir Joe Biden-i, pai Iran nem
tenokdangba agütsür aliba
magintsü ta jangja jangja
metetdaktsüogo aser ashiba agi,
Iran-i mezüngbuba nuclear deal
kübok tenangzüktepba sülen
anidaktsüla. Deobarnü Iran
lenir-i takhangba agütsüba
sülen tang pai iba olen
lemsatepogo.

Lenir  ana tsüngda  o
langzütepba ajanga tarutsü
nung timtem adoktsü akok, ta
angateter. Taoba tir Donald
Trump-i magizükba
tenangzüktepba ka
asüngsashitsü asoshi Biden-i
merangdar,  saka  kasa
mapang nung tashimati kecha
mesayuner.

Deobarnü sayaba CBS
interview ka nung, Iran den
tanaben sensak asemtsü atema
pai tenokdangba agütsür alibatem
sota atatsü asü ta asüngdangba

mapang pai magintsü, ta jangja
jangja langzü.

Osangbeneri, Iran-i
mezüngbuba uranium enrich
asüba anentsüla asü, ta
asüngdangba mapang pai hau ta
langzü.

2015 küm United States-i
anir China, Russia, Germany,
France aser Britain nungeri
teyari agüja tenangzüktepba ka
yanglu. Iba tenangzüktepba ya
Iran nung nuclear weapons tem
yangluba nokdangtsü nükjidong
nung yanglu.

2018 küm Trump-i iba
tenangzüktepba nungi tugutsü
asoshi telemtetba agiba den
Tehran anema tenokdangba
benokshiba sülen tang iba
tenangzüktepba raksatsü ana
nung lir.

Trump-i ashiba agi, iba
accord ajanga Iran indang
nuclear program asoshi
tenokdangba peria magütsü.
Paisa, Iran temeket nung

parnok inyakyim ashishia liasü.
Iba tenangzüktepba ajanga

aginba tenokdangbatem Trump-
i tanaben benokshi aser pai
parnok den longjemer aliba
linüktem dang kasaji inyaktsü
nongshi.

Iba sülen Iran-i küm ka lir
nuclear dak sendakba nung
tenangzüktepba tem sülen
manidaki aküm.

Biden administration-i, iba
tenangzüktepba nung tanaben
denshitsü jangraba lemsatepogo,
saka Tehran-i mezüngbuba
nangzükteper aliba ama
inyaktsüla ta ashi.

January 4 nü Iran-i uranium
enrichment inyakyim 20 percent
purity tashi ajungketba
sangdong, koba tenangzüktepba
kübok 3.67 percent tashi dang
temelaba agüja aliba dang nungi
kanga agi timba saka atomic
bomb ka yanglutsü nüngdakba
dang nungi kanga agi tajemba.

Biden-i, iba tenangzüktepba

Phnom Penh, Tsüklai/February 08 : Tayimtsü ka nung China-i tenla agütsüba Sinopharm
COVID-19 mozü bener February 7, 2021 nü Phnom Penh, Cambodia nung aliba Phnom Penh
International Airport tonga arudang tangokba noksa nung angur. China-i temeim sayua
Cambodia nem COVID-19 mozü agütsüba ya linük ana tsüngta mapang talangka nungi tembar
süa aruba temaitsü lir, ta Cambodia Deputy Prime Minister Hor Namhong-i ashi.

nung taneben adentsü
nangzükogo, ajisüaka Iran-i
tamasa mezüng nangzüktepba
ama inyakyimtem benoka
inyaktsüla ta ashi.

January 20 nü tir mapa
belenzükba sülen linüktemi pai
nangzükba ama inyakli sü
minyaklir ta kanga kümdanga
repranga atadar, ajisüaka Iran-i
tenokdangba agütsür aliba tama
agintsü akhangba ajanga ken o
tebenja kümdaktsüogo.

Deobarnü ken o jangja
kümogo. Biden-i pa
tamendakdak nungi masetshir
aser Iran lenir Ali Khamenei-ia
atsüanem akatsü asoshi
tejangraba aliba kecha
mesayur. "Nangzüktepba ama
Iran nem
inyaksangshidaktsünera United
States-i tenokdangba agütsür
aliba ajak agintsüla," ta
ayatollah-i Deobarnü ashi.

"Iba sülen onoki
tenokdangba shidak agin asü

magin aji asadangtsü," ta pai
ashiba den iba telemtetba nungi
Islamic Republic matsüngshitsü,
ta ashi.

Biden administration-i iba
ken o koda bentettsü, iba indang
tejangja ka magütsüi lir aser
yamaji Brehostibarnü office
mapa belenzükba sülen foreign
policy dak sendakba nung
mezüngbuba ojembiba mapang
tir-i iba onük benoka mejembi.

Ajisüaka Secretary of State
Antony Blinken-i Hokolbarnü
German, French aser British
Secretary of State tem den
sensaksemba mapang nuclear
deal dak sendakba nung
obangka asütsü shiogo.

US-i tenokdangba maginra
February 21 nü parnok indang
nuclear yangluba tesemtem
asadangtsü asoshi temelaba
magütsütsü ta Iran-i
amokmerenba sülen, item
linüktem jenjang tamajung ka
nung lir.

Cyprus Tir Nicos Anastasiades (achichi) aser Greek Ato
Kilonser Kyriakos Mitsotakis na Nicosia, Cyprus nung tir aliba
kidang February 08, 2021 nü ajurutepba mapang tangokba
noksa ka yangi angur. Kyriakos Mitsotakis ya anogo ka atema
Cyprus semdanger alitsü.

India nung 2021 MG ZS EV Facelift sayaogo

Samsung Level U2 Wireless Headphones saya

New Delhi, Tsüklai/February
08, 2021 (Agencies): India
nung MG Motor India-i  2021
ZS EV sayaba sangdongogo.
Iba electric gari Excite variant
jenjang sen lakh 21 (ex-
showroom) aser Exclusive
variant jenjang sen lakh 24.18
(ex-showroom) alitsü. Taoba
model ama, gari design shilem
timbaka kasa alitsü, ajisüaka
MG-i ZS SUV tasenba atema
ground clearance ajungketja
aser battery technology
tajungba inoktsüogo.

ZS EV nung 44.5kWh
battery keta lir, koba khen
charge nung kilometer 419

tashi aniteter.  ZS EV gari ya
permanent magnet
synchronous motor ajanga
tashi agütsür, koba tejaklen
tetsüng achaayangtsür. Gari
ajanga 143hp power aser
353Nm torque agütsür; aser
second 85 nung  0-100kmph
tashi kara aoer.

MG-i ashiba agi, 15A home
supply ajanga ghonda 16 nungi
18 tsüngda Battery shilem 80
tashi charge sütsür aser
charging atema gari nung cable
ka angutsü.

Gari nung agütsüba 7kW
AC wall charger yagi ghonda
6-8 tashi agia charging sütsür

aser  50kW DC fast charger
ajanga minute 50 nung battery
shilem 80% tashi charge sütsür.

Feature tsütsü
reprangdangra, ZS EV nung
Safety feature talisa airbag
trok, ABS, brake assist, ESC,
hill start assist, hill descent
control, electric parking brake,
tyre pressure monitor, Isofix
child seat mounts, rear camera
aser  parking sensor  tem
standard ama angutsü. Iba den
bendenloksema top-end trim
atema  heated wing mirrors
inoksema yanglutsüogo.

Item dak alia, ZS EV  Excite
nung halogen projector
headlamps, LED DRLs, 17-inch
alloys, 8.0-inch touchscreen den
Apple CarPlay/Android Auto,
cruise control aser auto
headlamps dena lir. Kit talisa
leatherette upholstery, powered
driver seat, panoramic sunroof,
PM 2.5 air filter, auto wipers,
power foldable wing mirrors
aser connected car tech tem
Exclusive trim nung inoksema
yanglutsü.

SANGDONGER
Ozü jala Miss. Sentienla (Longpa), la nem shirnoki/shibaisa

senotsü aputsüdir mesüra shishilembadir, tanü 9th February 2021
nungi tsürabur, kinunger aser anükapang khuret masütsü ta
sangdonger.

Sd/-
Mrs. Asangla

Tsüklai/February 08, 2021
(Agencies): India nung
Samsung-i neckband-style
wireless headphone tasen -
Samsung Level U2 ka sayaba
sangdongogo. Samsung indang
headphone tasenba yagi khen
charge nung ghonda 500 tashi
'standby time' agütsür.  Tzü nungi
kümzüktsü atema iba wireless
headphones nung IPX2-rating
dena lir aser 12mm audio drivers
den charging atema USB Type-
C port inoktsüogo.

Original Level U
headphones sayar sülen, küm

pungo lir, 2020 November ita,
South Korea nung Samsung-i
Samsung Level U2 headphones
sayaa liasü.

India nung Samsung Level
U2 headphones jenjang sen
1,999 alitsü aser neckband-style
headphones ya Black aser Blue
sentsü nung Flipkart aser
Samsung India online store
ajanga angutsü. Iba dak alia,
headphones ya  introductory
price ama sen 1,899 agi
agütsütsü renema lir. India
shishilembadak,  Samsung-isa
sen 1,199 aser 1,299 yong

Samsung ITFIT BE7 wireless
earphones aser Samsung ITFIT
wireless earphones yokdaki.

Feature tsütsü
reprangdangra, Samsung Level
U2 wireless headphones nung
12mm drivers keta lir, kong 32
ohms  impedance aser
frequency response -20,000Hz
inoktsüogo. Connectivity atema
iba device yagi Bluetooth v5.0
support asür aser inbuilt
microphone ana keta lir. Iba den
bendenloksema, headphones
yagi AAC, SBC aser Scalable
codec support asütsü.

Narongjang nung junga
jangoker music angatsü atema,
iba neckband-style headphones
nung ergonomic ear tips inoka
yanglutsüogo. Iba headphones
den külemi 'ear tips' asem
tasazük balala nung angutsü.
Ano külen, iba headphones nung
inline controls angutsü, kong
volume control aser play/pause
music atema button pezü
inoktsüogo.

 Samsung Level U2 ya khen
charge nung battery arishi
ghonda 18 tashi alir aser iba
device touzük gram 41.5 aser
tasazük 146x39x170mm alitsü.

New York, Tsüklai/February
8, 2021 (Agencies): 'Birds of
Prey' film yanglur, Cathy Yan-
i 'The Freshening' direct asütsü
terenemba lir. Iba sci-fi
romance otsü ya Rachel
Khong indang short story nung
ajemdaker yanglutsü aser Yan-
isa iba film atema script
zülutsü.

Iba project  a tema
FilmNation-i temeden (rights)
nguogo aser iba telok ajanga
film maparen tsütsü nungittsü.
Hyperobject Industries aser
Rewild den longjemer inyaktsü
asoshi iba project producer
ama  Ali Wong anisemogo.

 "'The Freshening' ya
tayongzükba ka ama aser
mapang tetemjen ka nung
yangluba film alitsü. Director
aser writer ka ama iba film
nung inyaktsü asoshi yongyar.
Ali Wong, Hyperobject aser
FilmNation den longjemer iba
otsü yanglutsü maongka
anguba atema pelar," ta project
dak sendakba nung osang
jangjatsüba mapang arishi küm
38 tain  Cathy-i ashi.

" 'The Freshening' otsü
azüngba mapang onok kanga
süngmadok aser iba otsü ajanga
onok mulung nung
kongshiadok.  Cathy aser onok

METONGSHITSÜR
Tir Yimyim February 08, 2021 adok tapak 9 nung 'Dimapur

Akhoya Senso Telongjemi Tenüngsang agütsüba' sangdong
Sl.No.1. nung W b.Zulutemjen Longkumer ta adoka alibaj i
Wb.Zülutemsü Longkümer ( Assistant Commissioner of State
Taxes) ta metongshitsür. Tenüng aibelena ajener adokba atema
kanga sasar.

Piles Anepaluba - Kabiraj dang alakteta pelaba metetdaktsür
Piles, Fistullah, Gastric, Sinus aser Tonsil- Athjma agi ni kangshia
liasü aser Rectum nungi azü alu dang mapang talangka item timtem
nungi junga taneptsü mangu.   Ajisüaka, tang Kabiraj. H. Umar
Chesam contact no. 7627998690 Address: Near Nagaland Gate,
Lahorijan K/A Assam, teyuba nung anidaka surgery kecha magii
(non-surgical) anepalur anogo ishika tsüngda ni taneptsü ngua
liasü aser iba sülen tanü tashi kü temang nung timtem kecha mali.
Yours sincerely - Gaiphugang, Add: Dimapur, Burma Camp.

Onoki teti meima aliba
Lt.Tsukjemnatong'er jabaso aser
ozü adianu asür Aoyanger
(Chuchuyimlang), January 23,
2021 nü ajungbena aser anojungi
pa iba akümli nungi pila orr onok
mangyim jashi nung alidang, kija
aser lokti tentet balalai nübo,
sarasadem aser tanela nung
nungita onok mulung
anisüngzükdaktsüogo, nenok ajak
dang kinungertemi pelaba
metetdaktsür.

Nenok mapa tajung atema
onoki meyipa agütsütsü kecha
mali, saka Tulusang Tsüngremi
nenok kija shia taküm
molamushia moajangma ta onoki sarasademtsür.

Temeim, adianutem aser temeimertem.

Office of the
CHUNGTIA BAPTIST AROGO

Mokokchung, Nagaland.

Advertisement
Technician Sound Operator ka nüngdaker. Degree

/ Diploma certificate den practical experience alirtemi
apply asütsü akok. Ita sen ita shia Rs.15,000/-
agütsütsü. Tejangratemi item contact number ajanga
tongtepratepangma :

88370 10528 / 84139 90587 / 88372 36177.

den külem sendaktepa alirtem
den longjemer iba ama otsü ka
screen atema yanglutsü ya
onok atema tajangshiba tasen
ka alitsü," ta FilmNation nungi
Ben Browning asee Ashley
Fox nati shisem.

"'The Freshening' ama ni
kodanga meyangludang aser
iba otsü nung ajemdaker film
ka ama yanglutsü asoshi ni
yongyaseter. Iba project atema
tasa balala angudang, Cathy
Yan nem iba project züludakja
aser direct südaktsütsü kü
mulungi aru aser bilemba ama
atangji nunga iba maparen
atalokdar," ta Wong-i ashi.

Cathy Yan-i  'The Freshening' yanglutsü

Los Angeles, Tsüklai/
February 08, 2021
(Agencies): Kentener telok
Little Mix-i parnok indang
Confetti tour sentong thitsüogo.

Chart nung temaba jenjang
tongteter tetsür telok, kong Jade
Thirlwall, Perrie Edwards aser
Leigh-Anne Pinnock nunger
dena lir, parnoki social media
sabang ajanga coronavirus wara
tensa dak sendakba nung,
parnok indang tour April 2022
tashi anogo atsülangtsüba osang
jangjatsüogo.

Taoba küm November ita
'Confetti' kensep sayar telok
Little Mix-i twitter ajanga,
"Onoki tesem balala sema aser
fans atema ken atentsü jangraba
ajaki meteta lir. Ajisüaka, alima
ajunga asüngba coronavirus
wara tensa ajanga, fans aser

crew tem iba tesashi wara nungi
kümzüka yutsütsü asoshi taküm
onok indang Tour thitsütsü
telemtetba agir. Anungji, iba
Confetti tour ya April 2022 tashi
atsülanger. Ticket ajak, Tour
sentong melenba anogo nung
amshitettsü aser Cardiff nung
fans atema onoki show talila ka
bendenloktsü maongka agir," ta
lemsatep.

Iba tenokdangba liaka, Little
Mix-i fans atema parnok indang
tesüsa sayaba music tem
angadaktsütsü asoshi yongyar.

"Tensa süngjema aküm dang
fans den ajuruteptsü asoshi onoki
yongyar," ta parnoki shisem.

Jesy Nelson-i iba band
toktsütsü sangdongba sülen,
Little Mix atema 'Confetti' tour
ya mezüng tour ama agitsü
renemer liasü.

Little Mix-i Confetti tour athir

"Na akhümtsübu masertem
nungi pilaa liang."

B I L E M D A N G A N G

Rishabh Pant nem ICC Player of the Month naroküm agütsü

Tsüklai/February 8, 2021
(Agencies): Hombarnü
tenzükba Australian Open tetsür
kija asaya mezüngbuba round
nung Simona Halep-i, 6-2 6-1
agi Lizette Cabrera koka
tanabuba round-i iogo.

Halep, shibai taoba küm iba
asayamung semifinal tonga
asayaogo lai iba asaya ghonda
ka majungdang akok aser la
tanabuba round nung ano
Australia tsürsa Ajla
Tomljanovic den asayatsü.

Tetsür kija asaya nungsa
Naomi Osaka aser Serena nati
mezüngbuba round nung pei tata
asaya kokogo. Tenapronglai
asaya tembangba sülen Venus
Williams nem tenüngsang
agütsü, shibai arishi küm 40buba
nung Australian Open tanabuba
round tongtetogo.

Venus-i mezüngbuba round

nung Kirsten Flipkens 7-5, 6-2
agi akok, koba la asoshi Grand
Slam asaya 88buba liasü.

Kasa mapang nung Osaka-i
Russia tsür Anastasia
Pavlyuchenkova 6-1, 6-2 agi
ayong ayonga akok aser Serena-
ia, Germany tsür Laura
Siegemund 6-1, 6-1 ayong ayonga
koka tanabuba round tongtetogo.

Ajisüaka tetsür kija asaya
nung Grand Slam asemben tashi
koker alila Angelique Kerber
mezüngbuba round nung
Bernarda Pera-i, 6-0, 6-4 agi
kokogo.

Kasa asayamung tebur kija
asaya nung Dominic Thiem
tangbuba round-i iogo.
Hombarnü asaya nung pai
Mikhail Kukushkin 7-6(2) 6-2 6-
3 agi koka liasü.

Pa taruba asaya Dominik
Koepfer aser Hugo Dellien na

Dubai, Tsüklai/February 8
(Agencies): India nunger
wicketkeeper-batsman Rishabh
Pant nem Hombarnü ICC
indang mezüngbuba Player of
the Month award agütsüogo.
January ita Australia den
asayaba mapang Test ana tashi
nung kanga junga asayaba sülen
pa nem iba naroküm agütsü.

Pant-i Sydney nung run 97
yanglu aser Brisbane nung out
mesüi run 89 yanglua India
team takok dangi ania liasü.

Mezüngbuba naroküm
anguba indang lemsatepba
mapang Pant-i, "Asayar ka
atema team takok asoshi

asayatetbaji ajak dang sempet
tulutiba, saka iba amala
inyakyim ajanga ni amala lanur
asayar ka teti junga asayatsü
ajungmesor," ta ashi

"Ni iba naroküm ya Team
India nung züngsem ajak nem
bendanga agütsür, shirnoki
Australia akokba nung shilem
tajung agiogo aser ano kü nem
vote agütsürtem ajak dang
kanga pelar," ta Pant-i shisem.

Tang England den Chennai
nung asaya aliba mezüngbuba
Test nunga Pant-i tasemnübuba
nung run 91 yanglua liasü.

Pant nem naroküm agütsüba
indang jembidang ICC Voting

Academy tenüng nungi taoba
Pakistan skipper Ramiz Raja-i,
"Test anaprongla nung pant
tensa balala nung pressure nung
asaya; asaya ka draw asütsü
atema aser asaya ka akoktsü
atema. Pai asaya anaprongla
nung pa sempet sayuogo," ta
ashi.

Kasa mapang nung South
Africa tsür Shabnim Ismail nem
ICC Women's Player of the
Month naroküm agütsü. Lai ita
tsüngda ODI asaya asem aser
T20I asaya ana nung kanga
junga asayaba ajanga iba
naroküm agütsü.

Pakistan akokba ODI
asayamung nung Ismail-i wicket
tenet agi aser iba sülen Pakistan
densa T20I asaya tanabuba
nung lai wicket pongu agia liasü.

ICC sangdong ka ajanga
ashiba agi, category ajak atema
asayartem ita ka tsüngda
asayaba yimya asadanger
asayar asemsem shim.

Iba sülen asayartem shimtsü
atema independent ICC Voting
Academy aser alima ajunga
nungi fan temi vote agütsü.

ICC Voting Academy nung
cricket fraternity nungi
tongtibang züngsemtem,
osangbenertem, taoba mapang
asayartem, broadcasters aser
ICC Hall of Fame nungi
züngsem kar densema lir.

Tsüklai/February 8, 2021
(Agencies): Hombarnü
tanabuba Test nung South Africa
run 95 agi akokba asaya nung
fast bowler Hasan Ali-i wicket
10 agi Pakistan nem teyari tulu
agütsüogo. Pakistan-i küm 18
sülen tang mezüngbuba South
Africa kokogo.

Hasan, shibai mezüngbuba
innings nung wicket pongu
agia, pai tanabuba innings
nunga run 60 agütsü wicket
pongu agi aser tatembangbuba
anogo South Africa team-i
lunch sülen run 274 yanglur
asayar ajak out asü.

Pakistan-i tatemsa 2003
küm Test asaya nung South
Africa koka lir, koba parnoki
kidang 1-0 agi koka liasü.

Markram aser Bevuma na
senteper SA atema run 106
yanglu aser Pakistan-i run 370
yanglur aliba meneptsü atema
timla agütsü.

Ajisüaka Hasan-i, Markram
aser captain Quinton de Kock
na ball ana nung atonga out
sütsü aser SA pur lunch sülen
tatembangbuba wicket tenet
run 33 dang yanglur out süadok.

Kasa mapang nung
Shaheen Afridi-i run 51 agütsür
wicket 4 agi aser leg-spinner
Yasir Shah-i, Wiaan Mulder out
süja parnoki asaya akok.

Markram-i, four 13 aser six
asem azük,  saka Hasan-i
wicket ana atonga agiba sülen
Karachi nung mezüngbuba test
wicket tenet agi makokba
asaya nung ama South Africa
nunger  asayartem kanga
atonga out süadok.

ICC Test rankings nung
tang mezüngbuba Pakistan
jenjang pongububai tuogo, koba
2017 küm nungi tang tashi nung
tajungtiba asütsü aser kasa
mapang nung South Africa
jenjang 6bubai asepzüka luogo.

Pakistan-i tanabuba Test
akok: Hasan Ali-i wicket 10 agi

Referee Dean aser par kibong amokmeren

Tsüklai/February 8, 2021
(Agencies): Taoba hopta
Premier League asaya ana
nung red card ka agütsütsü
atema telemtetba agiba sülen
referee Mike Dean aser par
kinungertem tepsettsü
amokmerenba sülen pai, iba
hopta tatemi Premier League
nung asaya ka danga officiate
masütsü asoshi telemtetba
agiogo, ta Hombarnü British
media sangdong ka ajanga
metetdaktsü.

Mongolbarnü Manchester
United goal 0-9 agi makokba
asaya nung Southampton
defender Jan Bednarek nem red
card agüja asaya nungi
tugudaktsüba aser Honibarnü
Fulham aser West Ham United
na goal 0-0 nung tembangba
asaya nung West Ham United
midfielder Tomas Soucek nem
red card agütsüba atema Dean
kanga mejungi aitsü.

United forward Anthony
Martial alangdaktsüba atema
Bednarek nem red card agütsür
asaya nungi tugudaktsü aser
Soucek-i Fulham striker

Aleksandar Mitrovic dak asa
mesüi tekatsüla agi tejak nung
setoktsüba sülen asaya nungi
tugudaktsü.

Telemtetba anaprongla ya
club temi mepishiba sülen magi
kümogo.

Refereeing body PGMOL
tekolakba Mike Riley-i, Dean
amokmerenba aitsüogo.

"Amokmeren aser
mezüngmeshi iba jenjang nung
asüba ya agizüktsü makok aser
Mike-i par kibong
amokmerenba police nem osang
agütsütsü telemtetba agiba
onoki pusemer," ta riley-i ashi.

"Iba amala amokmeren ya
shingai majangshitsüla. Online
ajanga mezüngmeshiba ya
agizüktsü makok aser iba
tebilemtsü bentettsü atema
jenjang tapet agitsüla," ta paisa
ashi.

Dean-i, Bodhbarnü FA Cup
round pongububa nung
Leicester City aser Brighton &
Hove Albion na asayatsü aliba
asaya achaayangtsü, ta BBC
sangdong ka ajanga
metetdaktsü.

Australian Open: Halep, Osaka, Serena, Thiem, Zverev 2buba round-i iogo

takoker den asayatsü.
Maneni tebur kija asaya

nungsa Sixth seed Alexander
Zverev-i, America nunger
asayar Marcos Giron koka
Australian Open tanabuba
round tongtetogo. Pai 6-7(8) 7-
6(5) 6-3 6-2 agi Marcos madak
takok angu.

Mezüngbuba set tiebreak
nung makokba sülen tanabuba
set nung Zverev-i asaya tenzükli
Giron indang serve break asü
ajisüaka Giron-i pa indang serve
break süa 5-4 akümba sülen
German nunger asayar ya kanga
tezü atang aser pai pa indang
racket ali nung züklokja liasü,
koba asaya yimya nung aibelen
ka asütsü.

Ajisüaka asayayonga aoba
mapang Zverev-i tajungba
asayateta tanungba set tem pai
akok.

Simona Halep Naomi Osaka Venus Williams

